
Kennisgewing van die tweede stel openbare verhore van die Nasionale Kernreguleerder (NNR) vir die 
aansoek om die bedryfslewe van die Koeberg Kernkragstasie (KNPS) met 20 jaar te verleng.

Geleenthede om deel te neem.
 
Die verhore is oop vir alle lede van die publiek en 
belanghebbendes.
 
Persone wat geskrewe verteenwoordigings wil indien, 
moet van die volgende kennis neem:

a. Die geskrewe verteenwoordigings moet die NNR 
teen nie later nie as 31 Mei 2024 bereik.

b. Alle geskrewe verteenwoordigings moet gerig 
word aan – 

 Peter Bester, Programbestuurder: Kernk-
ragsentrales, Nasionale Kernreguleerder.                                                                                                                                 
Afskrifte van geskrewe verteenwoordigings kan 
ook per hand afgelewer word by die kantore 
van die Nasionale Kernkragreguleerder – 12 
Raatsrylaan, Delphi Arch-gebou, Tableview.

c. Geskrewe verteenwoordigings kan ook per e-pos 
aan koebergLTO@nnr.co.za gestuur word en vir 
die aandag van die Programbestuurder gemerk 
word: Kernkragsentrales.

Persone wat mondelinge voorleggings by die openbare 
verhoor wil maak, word vereis om;

Registreer op die NNR-webwerf: https://nnr.co.za/
public-information/public-hearings/

d. Hou by die tydsbeperking van 10 minute per 
aanbieding.

e. Dui aan of die mondelinge voorlegging in Engels 
of Afrikaans gedoen sal word en of ’n vertaler 
vereis word.

f. Stel die NNR in kennis van enige spesiale be-
hoeftevereistes wat dit vir jou moeilik kan maak 
om toegang tot die openbare verhoorlokaal te 
kry.

g. Dien besonderhede van die mondelinge 
voorleggings in aan: Gino Moonsamy, Bestuurder 
Kommunikasie en Belanghebberverhoudinge, 
per e-pos na: gmoonsamy@nnr.co.za

Beskikbaarheid van dokumente vir publieke 
deelname

Dokumente vir publieke deelname kan vanaf die 
NNR webwerf verkry word: https://nnr.co.za/public-
information/public-hearings/

Neem asseblief kennis dat indien jy enige probleme 
ondervind om toegang tot die dokumente vir 
publieke deelname te kry, kontak asseblief: 
Gino Moonsamy, Bestuurder Kommunikasie en 
Belanghebberverhoudinge, per e-pos na: gmoonsamy@
nnr.co.za

Neem asseblief kennis dat indien die NNR geen 
versoeke ontvang om mondelinge voorleggings 
by die geadverteerde openbare verhore teen die 
sluitingsdatum van hierdie kennisgewing te doen nie, 
die NNR die reg behou om nie die geskeduleerde 
verhore te hou nie. Die NNR behou die reg voor om ’n 
openbare verhoor uit te stel of te kanselleer in geval 
van onverwagte omstandighede of weens kommer oor 
openbare veiligheid. Indien die eksterne omgewing 
nie geskik is vir persoonlike deelname nie, kan die NNR 
besluit op alternatiewe metodes om deelname te werf, 
soos om virtuele openbare verhore te hou.

Die NNR is ’n onafhanklike regulerende owerheid ingestel 
as ’n regspersoon ingevolge artikel 3 van die Wet op 
Nasionale Kernreguleerder (Wet Nr.47 van 1999) (NNRA). 
Die NNR verseker die doeltreffende toesig oor kern- 
en bestralingsveiligheid om mense en die omgewing 
te beskerm teen die risiko’s van bestraling wat met 
kernkragsentrales, kerntegnologie, radioaktiewe afval 
en natuurlik voorkomende radioaktiewe materiale 
geassosieer word. Die gesag wat in die NNR gevestig 
is, is in nasionale wetgewing vasgelê, wat dit die 
bevoegdheid gee om regulatoriese beheer uit te 
oefen wat verband hou met veiligheid oor ligging, 
ontwerp, konstruksie, bedryf, vervaardiging van 
komponentonderdele, en ontsmetting, buite diens stel 
en sluiting van kerninstallasies. 

As deel van die NNR se openbare deelnameproses 
ooreenkomstig artikel 21(4) van die NNRA, het die Raad 
die eerste stel openbare verhore op 3, 10 en 17 Februarie 
2024 in Kaapstad gehou. Die doel was om inligting van 
verskeie belanghebbendes en lede van die publiek in 
te samel oor hul bekommernisse rakende gesondheid, 
veiligheid en omgewing wat met die Koeberg LTO-
aansoek verband hou.

Die NNR-raad sal ’n tweede stel openbare verhore 
hou om te verseker dat voldoende inligting ingesamel 
word om die finale hersieningsproses van die Koeberg 
LTO-aansoek te voltooi. Lede van die publiek en alle 
belanghebbendes word uitgenooi om die tweede stel 
geskeduleerde openbare verhore vir die Koeberg LTO-
aansoek by te woon.

Die verhore sal in die Noord-Kaap en Wes-Kaap provinsies van Suid-Afrika gehou word soos in die volgende skedule 
aangedui: 

Datum en tyd van die openbare verhoor Provinsie en plek

Maandag 3 Junie 2024
10:30-14:30

Registrasie sluit 22 Mei 2024

Noord-Kaap, Garies-gemeenskapsaal, Kamiesberg 
Plaaslike Munisipaliteit.

Dinsdag 4 Junie 2024
10:30-14:30

Registrasie sluit 23 Mei 2024

Noord-Kaap, Concordia-gemeenskapsaal, Nama-Khoi 
Plaaslike Munisipaliteit.

Donderdag 6 Junie 2024
10:00-14:00.

Registrasie sluit 29 Mei 2024

Wes-Kaap, Church on the Rise, Tableview.

Vrydag 7 Junie 2024
10:00-14:00

Registrasie sluit 30 Mei 2024

Wes-Kaap, Belthorn-ontspanningsentrum, Athlone.

Saterdag 8 Junie 2024
10:00-14:00

Registrasie sluit 31 Mei 2024

Wes-Kaap, Atlantis Veeldoelige Sportsentrum, Atlantis.


